
STHMA:  Mae asthma’n gyflwr cyffredin sy’n 

achosi pesychu, gwichian, tyndra yn y frest a 

cholli gwynt. Mae rhan fwyaf y bobl sy'n dioddef 

gydag asthma yn byw bywydau normal. Weithiau (yn 

anaml iawn) gall pwl difrifol o asthma achosi 

marwolaeth.  

 

Gall amryw o bethau 

beri i'r symptomau 

ymddangos. Mae’r rhain 

yn cynnwys heintiau fel 

annwyd a ffliw, pethau 

fel llwch, mwg sigaréts a 

llidau cemegol, ymarfer 

corff yn yr oerfel ac 

emosiynau fel teimlo dan bwysau. 

 

Bydd triniaeth, ynghyd â chael gwared ar y pethau 

sy’n achosi’r symptomau, yn lleihau difrifoldeb ac 

amlder y pyliau o asthma. 

 

BETH I’W WNEUD:  

• Rhowch y claf i eistedd (nid gorwedd) 

• Anogwch y claf i anadlu’n araf ac yn rheolaidd 

• Gwnewch yn siŵr bod y claf yn defnyddio ei 

anadlydd (inhaler). Os nad yw’r symptomau’n 

cilio, dywedwch wrth y claf gymryd un gwynt ar 

yr anadlydd pob munud am 5 munud. 

• Os nad yw’r symptomau’n cilio ar ôl 5 munud, 

ffoniwch am ambiwlans. 

 

PILEPSI A FFITIAU:  Mae yna nifer o bethau a 

all achosi i berson gael ffit. Mae enghreifftiau’n 

cynnwys epilepsi, diffyg ocsigen i’r ymennydd, anaf 

i’r pen o ganlyniad i dymheredd y corff yn mynd yn 

rhy uchel (mae hyn yn gyffredin mewn babanod a 

phlant ifanc). 

 

BETH I’W WNEUD:  

• Symudwch y claf oddi wrth unrhyw beth a allai 

achosi anaf iddo, fel pethau poeth neu finiog. 

• Rhowch glustog neu rywbeth tebyg o dan ben y 

claf. 

• Llaciwch ddillad sy’n dynn o amgylch gwddf y 

claf.  

• Ar ôl i'r confylsiwn ddod i ben, trowch y claf ar ei 

ochr. 

• Peidiwch â cheisio rhwystro’r claf yn ystod y ffit. 

• Peidiwch â rhoi unrhyw beth yng ngheg y claf yn 

ystod y ffit. 

• Ffoniwch ambiwlans os: 

o 

LLID YR YMENNYDD:  Firysau a bacteria yw’r 

germau cyffredin 

sy’n achosi llid yr 

ymennydd. Mae llawer 

o facteria gwahanol yn 

gallu achosi llid yr 

ymennydd, 

meningococcal yw’r un 

mwyaf cyffredin a gall 

hefyd achosi gwenwyno’r gwaed (septicaemia). Mae 

llid yr ymennydd a gwenwyno’r gwaed yn anodd eu 

gweld ar y dechrau, wrth fod yr arwyddion ar 

symptomau'n gallu bod yn debyg i'r ffliw. 
 

 Symptomau:   

• Llid yr ymennydd: Twymyn (fever), cur pen 

difrifol, chwydu, methu dioddef goleuadau 

llachar, cric yn y gwar, poen yn y cyhyrau, eisiau 

cysgu. 

• Gwenwyno’r gwaed: Twymyn, dwylo a thraed 


